
STUDIJSKI PROGRAM BIOLOGIJA
Odsjek Biologija organizuje studijski program Biologija na prvom (I) i drugom (II) ciklusu
Prvi ciklus (dodiplomski) traje četiri godine, 240 ECTS.
Završetkom dodiplomskog studija studenti stiču naziv: Profesor biologije – Bachelor
Drugi ciklus (diplomski) traje jednu godinu, 60 ECTS
Završetkom diplomskog studija studenti stiču naziv: magistar biologije – Master
Mogućnosti za karijeru u oblasti biologije su trenutno izuzetno velike i povećavaju se svake godine sa napretkom u nauci. 
Biologija vam omogućava da slijedite tradicionalne puteve karijere kao što su nastavna zanimanja u osnovnim i srednjim 
školama, te istraživanje na akademskom nivou i u industriji, kao i da iskoristite prednosti novih interdisciplinarnih karijera 
kao što su bioinžinjering ili ekološki inženjerning.
Studij Biologije nudi mogućnost upoznavanja bioloških sistema od molekule do biosfere, upoznavanja i razumijevanja ćelije 
kao osnovne jedinica života, otkrivanja tajni nasljeđivanja i bioraznolikosti života na Zemlji. S ciljem sticanja praktičnih 
vještina i razvijanja kreativnih sposobnosti zastupljen je kabinetski, laboratorijski i terenski rad. 

Kompetencije:
Završetkom dodiplomskog studija studenti su osposobljeni za:
- Razumijevanje bioloških koncepata, metoda, tumačenja, komuniciranja, koordiniranja i rješavanja problema. 
- Primjenu teoretskih znanja iz oblasti biologije te razvijanje stavova oko osnovnih principa potrebnih za kvalitetno 
obavljanje nastavnih djelatnosti
- Kritičko ocjenjivanje i povezivanje rezultata i zaključaka istraživanja sa konceptualnim spoznajama, te 
interpretiranje empiričkih i grafičkih podataka
- Sakupljanje uzoraka za analizu sa terenskog rada i analizu uzoraka u biološkim praktikumima ili laboratorijama gdje 
će se osposobiti da samostalno identificiraju, klasificiraju i analiziraju prikupljene biološke uzorke. 
- Analiziranje i posmatranje bioloških fenomena i problema koristeći kvantitativne i kvalitativne metode
- Primjenu metodologije istraživanja i odgoja u nastavnom procesu biologije 

Završetkom diplomskog studija studenti su osposobljeni za:
- Razvoj kritičkog i samokritičkog mišljenja o biološkim pojmovima i pristupu problematici bioloških fenomena
- Razvoj stručnih vještina, komunikacijskih sposobnosti i odgovornosti, samostalnog i timskog rada 
- Prepoznavanje parametara neophodnih za sprovođenje efikasnih, detaljnih i dobro osmišljenih nastavnih programa 
- Primjenu vještina za analizu i sintezu
- Razumjevanje ćelijskih struktura i procesa na nivou molekula, genetičke varijabilnosti organizama, njihovih 
interakcija sa drugim organizmima i životnom sredinom
- Rješavanje složenih i specifičnih problema u užim oblastima biologije. 
- Ovladavanje vještinama dobre laboratorijske prakse.
- Razvijanje akademskih vrijednosti i etičkih stavova 

